
॥ శ్రీమద్రాధాదేవ్యా   నామ్నామష్టాదశశతీ  ॥

॥ శ్రీమద్రాధాదేవ్యా   నామ్నామష్టాదశశతీ  ॥
(శ్రీకృష్ణయామలే   మహాతన్త్రే )
చతుర్వింశోఽధ్యాయః
బ్రాహ్మణ  ఉవాచ
తతః సా త్వరయా వృన్దా దాసీ కృష్ణస్య  యోగినీ ।
సమ్ముఖస్థా మహాదేవ్యా గృహీత్వా కరపఙ్కజమ్ ।
అపృచ్ఛన్మధురాలాపా తన్నామ చరితాని చ ॥ ౧॥
వృన్దా ఉవాచ
కిం తే నామ మహాదేవి తన్మే కథయ సువ్రతే  ।
మయా త్వం కృత్యయావిష్టా లక్ష్యసే మన్దగామిని  ॥౨॥
శ్రుతమస్తి  మయా కిఞ్చిత్తదాకర్ణయ  సువ్రతే  ।
పరబ్రహ్మస్వరూపస్య  కృష్ణస్యాఽద్భుతరూపిణః  ॥ ౩॥
దేహాద్వినిర్గతా  పూర్వం రాధికా సకలాధికా ।
తాం దృష్ట్వా  రూపిణీం దేవీం స్వయం కృష్ణో ముమోహ సః ॥ ౪॥
తతస్తుష్టావ  వికలో రాధా రాధేతి జల్పకః ।
తామేవ నీలరాజీవలోచనీం శోకమోచనీమ్ ॥ ౫॥
తతః సా చ మహాదేవీ భువనేశ్యాఽవరోధితా ।
కృష్ణదేహోద్భవాఽప్యద్య  రతిభీతాఽద్రవత్  క్షణాత్ ॥౬॥
హస్తప్రాప్తాం  చ తాం దేవీం న స జగ్రాహ  కేశవః ।
ప్రేమభఙ్గభయాత్   సాఽపి తతశ్చాన్తర్దధే  క్షణాత్ ॥ ౭॥
అన్తర్హితాయాం  రాధాయాం తత్కామాసక్తచేతనః ।
చిన్తయామాస విశ్వాత్మా కథం మద్వశగా భవేత్ ॥౮॥
అపూర్వరూపసమ్పన్నా నవయౌవనగర్విణీ ।
తత్ర చిన్తయతస్తస్య  కృష్ణస్య  పరమాత్మనః ॥౯॥
దేహాదావిర్బభూవాఽసౌ పరబ్రహ్మస్వరూపిణీ  ।
సమస్తలోకజననీ శ్రీమత్త్రిపురసున్దరీ    ॥ ౧౦॥
యథా కృష్ణే న భేదోఽస్తి పరమానన్దరూపిణీ  ।

॥ శ్రీమద్రాధాదేవ్యా   నామ్నామష్టాదశశతీ  ॥

బహురూపా చ సా దేవీ తతో జాతాః సహస్రశః  ॥ ౧౧॥
అనఙ్గకుసుమాద్యాశ్చ  నిత్యలీలా మహాబలాః ।
నానారూపధరాః సర్వా నానాశక్తిసమన్వితాః ॥ ౧౨॥
అన్వేషణాయ రాధాయాః ప్రేషితా  విశ్వరూపయా ।
రాధయా చాపి తాః సర్వా నిర్జితా  నిజమాయయా ॥ ౧౩॥
తచ్ఛ్రుత్వా త్రిపురాదేవీ యోగినీ త్రిపురాతనీ  ।
చకార కర్మ తద్దివ్యం  మన్త్రముద్రాసమన్వితమ్   ॥ ౧౪॥
సంక్షోభణం ద్రావణం  చ వశ్యాకర్షణమాదనమ్  ।
త్రిఖణ్డాద్యా   ముద్రికాశ్చ  వశ్యకర్మకుతూహలాః ॥ ౧౫॥
యాభిర్విరచితాభిశ్చ కా స్త్రీ న స్యాద్వశఙ్గతా  ।
మాయయామోహితాయాశ్చ ఉన్మాద్యన్త్యో మనస్విని ॥ ౧౬॥
న జానే కీదృశీ తాసాం గతిర్భవతి శోభనే ।
త్రిపురా  త్రిజగద్ధాత్రీ   సాక్షాద్యా భగవత్తనుః ॥ ౧౭॥
తయా విరచితా మాయా న కస్యా వా హరేన్మనః ।
న జానే కాసి దేవీ త్వం కిం తే నామ ప్రకాశ్యతామ్  ॥ ౧౮॥
నవలావణ్యవశ్యాభిః సమాప్లావితవిగ్రహాః   ।
న క్వాపి కాపి మే దృష్టా సృష్టావిహ  విహారిణీ ॥ ౧౯॥
బ్రాహ్మణ  ఉవాచ
ఇత్యుక్తా సా మహాదేవీ కృష్ణదేవస్య  వల్లభా  ।
వాణీం సుమధురాం కాన్తామకరోదతిథిం ముఖే ॥౨౦॥
శ్రీరాధికా  ఉవాచ
న జానామి కుతో జాతా కస్మాదత్ర సమాగతా ।
కిం మే నామ న జానామి స్వభావచపలాఽస్మ్యహమ్ ॥౨౧॥
ఏకం స్మరామి పురుషం శ్యామలం పురుషాకృతిమ్ ।
తత్కటాక్షబాణభిన్నహృదయా హృదయామ్బుజే ॥౨౨॥
రిరంసురపి తం దూరే భయాత్ ప్రథమసఙ్గమే   ।
దైవాదహం  గతా దూరే నీపమూలాదితి స్మరే ॥౨౩॥

॥ శ్రీమద్రాధాదేవ్యా   నామ్నామష్టాదశశతీ  ॥

బ్రాహ్మణ  ఉవాచ
తతో వృన్దా భగవతీ భూయః ప్రోవాచ  కామినీ ।
తామేవ రాధికాం దేవీం ప్రణయావిష్టమానసా   ॥౨౪॥
వృన్దా ఉవాచ
కథయస్వ మహేశాని నామ కిం తే సుఖావహే ।
రూపం దృష్ట్వా  మోహితాయై మహ్యం శుశ్రూషవే  పరమ్ ॥౨౫॥
రూపమీదృఙ్నామ కీదృక్ సుధాసహచరం భవేత్ ।
ఇతి వ్యాకులితాయా మే సత్యమాన్దోలితం  మనః ॥౨౬॥
కరుణాకరుణాపూర్ణమరుణాయతలోచనే  ।
యద్యస్తి కురు చేతస్త్వం మమ శోకవిమోచనే ॥౨౭॥
శ్రీరాధికా  ఉవాచ
శృణు తే కథయిష్యామి వృన్దే వృన్దారవన్దితే   ।
అష్టాదశశతీం  నామ్నాం వేదాగమసుగోపితామ్ ॥౨౮॥
పవిత్రాం  పరమాం పుణ్యాం పాపసంహారకారిణీమ్ ।
శ్రీకృష్ణవిరహాక్రాన్తమనసో     యది నో సుఖమ్ ॥౨౯॥
తథాపి తవ సౌభాగ్యాన్ముఖే వాణీం యునజ్మ్యహమ్ ।
యత్తే ప్రవర్త్తయిష్యామి   ప్రవర్త్త్యం   న కదాచన ।
కేభ్యోఽపి ప్రాణతుల్యేభ్యో  భక్తేభ్యోఽపి విశేషతః ॥ ౩౦॥
అస్యాఽష్టాదశశతీనామస్తోత్రస్య   నారదఋషిరనుష్టుపఛన్దః 
శ్రీకృష్ణాఽభిన్నా   రాధారసమయీశక్తిర్దేవతా  పురుషస్య
పురుషార్థచతుష్టయ  -

సాధనే శ్రీరాధానామ్నామష్టాదశశతీపాఠే   వినియోగః ।
ఓం రాధా పరమా శక్తిః శ్రీకృష్ణప్రాణవల్లభా     ।
నిత్యా రసమయీ శుద్ధా ప్రబుద్ధా  బుద్ధరూపిణీ  ॥ ౩౧॥
కమలా కమలాస్యా చ కమలాసనవన్దితా  ।
కమలాసనా కామినీ చ కాన్తా కాన్తమనోహరా ॥ ౩౨॥
కాన్తిమత్యనురాగాఢ్యా కామకేలివిలాసినీ ।
వృన్దారణ్యేశ్వరీ  వృన్దా వృన్దారకమనోరమా  ॥ ౩౩॥

॥ శ్రీమద్రాధాదేవ్యా   నామ్నామష్టాదశశతీ  ॥

విశ్వేషాం జననీ విశ్వా విశ్వపాలనకారిణీ ।
విశ్వాధారా విశ్వరూపా విశ్వసృష్టివికాసినీ  ॥ ౩౪॥
విశ్వేశ్వరీ విశ్వమాయా విశ్వసంహారచారిణీ ।
అమృతా మోక్షదా మోక్షామోక్షలక్ష్మీః సులక్షణా ॥ ౩౫॥
నిత్యం విలాసరసికా నిత్యం కౌతుకలమ్పటా ।
గోపీ రాజ్ఞీ శశిముఖీ ఖఞ్జనాక్షీ  చ ఖఞ్జనా  ॥ ౩౬॥
క్రీడానికుఞ్జనిలయా   కదమ్బతరువాసినీ ।
అభక్తోత్సారణకరీ సదా ప్రణతవత్సలా  ౩౭॥
జగన్మోహా మోహరూపా గజేన్ద్రమృదుగామినీ  ।
నితమ్బినీ కామదేవజయజఙ్గమదేవతా  ॥ ౩౮॥
శివదా విపదుద్ధారకారిణీ  విజయప్రదా  ।
విజయా భామినీ దేవీ శ్రీమతీ  రతిలాలసా ॥ ౩౯॥
మదోన్మత్తా మాదినీ చ దీప్తా త్రైలోక్యసున్దరీ   ।
వృషభానుసుతా దుర్గా దుర్గోత్తారణకారిణీ  ॥ ౪౦॥
శ్రీవృన్దావనచన్ద్రాక్షిచకోరవరచన్ద్రికా     ।
లావణ్యవశ్యా స్నాతాఙ్గీ పూర్ణామృతరసోదయా  ॥ ౪౧॥
అనన్తానన్తచరితాఽనన్తవిక్రమచాతురీ   ।
అరూపా అధికాకారా అమితా అహితా హితా ॥ ౪౨॥
అలీకహీనా అధ్యాస్యా అరిష్టగణభఞ్జనీ   ।
అరిక్తా అఘృతాశక్తా అత్యుజ్జ్వలసముజ్జ్వలా   ॥ ౪౩॥
అత్యద్భుతా అవికృతిరవిచారవివర్జితా  ।
అవచోగోచరా వ్యక్తిరమనో  వర్త్మగామినీ ॥ ౪౪॥
అనుచ్ఛ్వసన్మానసా చ అతికాన్తికలాపినీ ।
అజన్మా కర్మసుకృతా అమలా అతిసున్దరీ  ॥ ౪౫॥
అభిరామాఽభిచలితాప్యభిసారవిహారిణీ ।
అతీవరతిసఞ్చారిమానసా చాతికాముకీ ॥ ౪౬॥

॥ శ్రీమద్రాధాదేవ్యా   నామ్నామష్టాదశశతీ  ॥

అనఙ్గరఙ్గచతురా   చాఙ్గసఙ్గతచన్దనా    ।
అపాఙ్గభఙ్గసఞ్చారా   అతిథిప్రియసేవినీ  ॥ ౪౭॥
అమరాధితాఙ్ఘ్ర్యబ్జా  అలికా కలికాకులా ।
అచిన్త్యరూపచరితా అధికానన్దశాలినీ  ॥ ౪౮॥
అమన్దరససమ్పన్నా  అకలా చాకులా తథా ।
అకాలా చాకృతిరతాఽప్యచలా చలసన్నిభా ॥ ౪౯॥
అమన్దా అరుణాక్షీ చ అరుణారుణిమాధరా ।
అపరాధభఞ్జినీ  చ అఖలా చాబలా తథా ॥ ౫౦॥
అగలన్తీ ఛలాఢ్యా చ అమ్బుదాగమహర్షితా  ।
అమ్బరావీతసర్వాఙ్గీ అమ్బురాశినివాసినీ ॥ ౫౧॥
అతలాఘాతినీ చాపి అనిలానలరూపిణీ ।
అఫలాఢ్యాప్యభీతా చ అమూలాప్యయమాదరా ॥ ౫౨॥
అరవిన్దేక్షణాఽలాస్యాఽప్యబోధా  చాహృదర్పితా ।
అక్షమాలాధరా చాక్షకున్తకాప్యక్షణేక్షణా ॥ ౫౩॥
అకామాఽకాలమిలితా అకాన్తాఽగామినీ తథా ।
అచారికా జాలగతా అతానాఽతాన్తరూపిణీ ॥ ౫౪॥
అదాన్తాఽఘారిణీ చైవ  అలాస్యాఽపాలితా తథా ।
అవారితాప్యభావ్యా చ అమాల్యా మార్ద్దవాఽపరా  ॥ ౫౫॥
ఆకల్పాకలితా కల్యా చాక్వణన్మణినూపురా ।
ఆకమ్రా కమితా కమ్ప్రా చాకుఞ్చితశిరోరుహా ॥ ౫౬॥
ఆఖేలమానా ఖేలా చ ఆఖేటకవిహారిణీ ।
ఆలస్యేన విహీనా చ ఆలయా లాస్యకారిణీ ॥ ౫౭॥
ఆగమోక్తాద్దఽప్యగణితా  ఆగమే గోపితా గతా ।
ఆఘృణా చఞ్చలాఽభ్యర్చ్యా ఆజ్జ్వలజ్వలనోజ్జ్వలా   ॥౫౮॥
ఆతన్వతీ రతికథామాదరోదారభావితా ।
ఆనతానతిసుప్రీతా  చాపన్నైరాపది  స్మృతా ॥ ౫౯॥
ఆఫలితావృతా వీతా భాసయన్త్యభయా తథా ।

rAdhAnAmnAmaShTAdashashatI.pdf 5



॥ శ్రీమద్రాధాదేవ్యా   నామ్నామష్టాదశశతీ  ॥

ఆమూలరససంస్నిగ్ధహృదయాఽఽమయవర్జితా   ॥౬౦॥
ఆయతా రతిశీలా చ ఆలీఢా హసితాననా ।
ఆబుద్ధాప్యాశ్రితాఽఖిన్నా   హారరూపా చ జీవినామ్ ॥౬౧॥
ఆక్షోదా క్షీణమధ్యా చ ఆక్షాలనకరీ తథా ।
ఇన్దీవరవరామోదా  ఇన్దుకోటిసుశీతలా  ॥౬౨॥
ఇచ్ఛామయీష్టా శిష్టానామిన్దీవరవనప్రియా    ।
ఇనసేవనసన్తుష్టా ఇకాస్యేభా మదాగమా ॥౬౩॥
ఈశ్వరీ ఈశవశగా చేక్షణాహ్లాదకారిణీ  ।
ఈహమానా ఈతిహీనా ఈడితా సర్వదైవతైః   ॥౬౪॥
ఉమా ఉచితకర్త్రీ చ ఉక్తిప్రత్యుక్తికారిణీ    ।
ఉన్మదాఽప్యుషితోల్లాసా  చోచ్చైస్తేజోభిరుజ్జ్వలా    ॥౬౫॥
ఉగ్రా చోగ్రప్రభా   ఉల్కాప్యుక్షవాహనసేవితా ।
ఉచ్చస్వరాఽప్యుదీర్ణా చ ఉన్నీతోన్వయశాలినీ ॥౬౬॥
ఉచ్చార్యమాణచరితా చోద్ధతోద్ధారకారిణీ   ।
ఉపపన్నాఽప్యున్మనాశ్చ ఉపపాతకపాతినీ ॥౬౭॥
ఉదారాఽప్యున్నసోపాయాఽప్యూరీకృతజగత్త్రయా  ।
ఉల్లలన్తీ   తథోల్లోలాఽప్యుచ్ఛ్రితోచ్ఛ్రాయకారిణీ  ॥౬౮॥
ఉఛ్వాసాఽప్యుచ్ఛ్వసద్వక్త్రా ఉచ్ఛ్వాసనవివర్జితా  ।
ఉషా ఉషఃకాలగతా ఉషసిప్రతిచిన్తితా  ॥౬౯॥
ఉత్సాహవర్ధనకరీ  ఉత్సహన్తీ పరాం వ్యథామ్ ।
ఉత్సేధోత్సేకకలితా ఉత్సారితవిదూషణా ॥ ౭౦॥
ఊర్ధ్వోర్ధ్వగమనీ   ఋక్షా ఋక్షవృన్దనిషేవితా  ।
ఋక్షవ్యూహాభయఙ్కారీ ఋభుక్షా ఋక్షరూపిణీ ॥ ౭౧॥
ఏకాకినీ త్వేధమానా ఏణాక్షీ ఏకసేవితా ।
ఐఙ్కారరూపిణీ ఐక్యశాలినీ ఐచ్ఛికీ తథా ॥ ౭౨॥
ఐశ్వర్యేణ వినార్చ్యా చ ఐన్ద్రియా  చైన్ద్రదాయినీ   ।
ఓకఃస్వరూపిణీ ఓఘా ఓఘతారణకారిణీ ॥ ౭౩॥

॥ శ్రీమద్రాధాదేవ్యా   నామ్నామష్టాదశశతీ  ॥

ఓజస్వినీ ఔచితీ చ ఔదరిక్యౌర్ద్ధికీ  తథా ।
కాలికా కలికా కీలా కీలాలాకులనిగ్రహా  ॥ ౭౪॥
కులీనా కులధర్మాఢ్యా కుచకుట్టలకుట్టితా   ।
కృతా కృతమయీ కృత్యా హీనాకృతినిషేవితా ॥ ౭౫॥
కేలిలోలా కేలిరూపా కౌలికీ కౌలరూపిణీ ।
కౌలాచారపరా కౌలైఃసేవితా  కౌలధర్మిభిః ॥ ౭౬॥
కాఞ్చనాఙ్గీ కణ్టకినీ  కణ్టకేన  వివర్జితా  ।
కుత్సావిహీనా కన్దర్పదర్పసంహారకారిణీ  ॥ ౭౭॥
కలిన్దకన్యా  కూలస్థా కాలిన్దీ కలనిఃస్వనా ।
కాకీ కఙ్కతికా కఙ్కరూపిణీ చైవ  కిఙ్కరీ ॥ ౭౮॥
కాచా కాచమయీ చైవ  కచ్ఛపీ కజ్జలోజ్జ్వలా   ।
కటకర్త్రీ కటిపటీ కటన్దీనిరతా  కటా ॥ ౭౯॥
కఠోరా కఠినవ్యక్తా కఠినా కఠినస్తనీ ।
కడారా కాణ్డసమ్పూర్ణా  కణ్డూః  కణ్డూతికారిణీ  ॥౮౦॥
కుణ్డా కుణ్డలినీ  కుణ్డరూపిణీ  కుణ్డసంస్థితా   ।
కుణ్డినా  కుణ్డినస్థా  చ కణ్డోలస్థితికారిణీ   ॥౮౧॥
కాతరా క్వథితా క్వాథా కనకాచలవాసినీ ।
కాననీ కాననమయీ కాననేన స్తుతా కదా ॥౮౨॥
కాధారా కృపణా కూపా కూపశోషణకారిణీ ।
కఫప్రహారిణీ  చైవ  కైవల్యమోక్షదాయినీ  ॥౮౩ ।౧
కామాకులా కూలహీనా కర్మకార్మణకారిణీ ।
కామదీప్తా కారరూపా కలాఢ్యా కాశికామయీ ॥౮౪॥
కాశీశ్వరప్రకాశా  చ కౌశికీ కోశరూపిణీ ।
కశా కశాతాడినీ చ కేశినీ కేశిసూదనీ ॥౮౫॥
కాష్ఠా కాష్ఠినీ  కుష్ఠనాశినీ  కుశజనకరీ ।
కుశేశయా కృశాఙ్గీ చ కీశకేశ్వరసేవితా ॥౮౬॥

॥ శ్రీమద్రాధాదేవ్యా   నామ్నామష్టాదశశతీ  ॥

కుశలా కుశలాఢ్యా చ కుశలా కలికా తథా ।
కాషాయవసనా కాష్ఠా కాష్ఠినీ  కుష్ఠనాశినీ  ॥౮౭॥
కూర్మజలకరీ కంసధ్వసినీ కసృతిక్షమా ।
కాహారకారిణీ కక్షా కక్షాకోటివిహారిణీ ॥౮౮॥
కక్షరూపా కక్షమయీ కౌక్షేయకకరీ తథా ।
కుక్షిసంస్థాపితా  చైవ  కుక్షతిః కుక్షమాకరీ ॥౮౯॥
చక్రపాణిశ్చ  చకితా చక్రాఢ్యా  చక్రవర్తినీ   ।
చామీకరాకారగౌరీ చమూరురమణీక్షణా ॥౯౦॥
చఞ్చలా చిఞ్చినాథేష్టా చఞ్చదఙ్గీ చ చిఞ్చికా ।
చటకా చటకప్రీతా  చణ్డికా  చణ్డవిక్రమా   ॥౯౧॥
చిత్తేశా చాతకీ చన్ద్రా  చన్ద్రికా  చన్ద్రరూపిణీ  ।
చీనాచారపరా చైవ  చీనదేశభవా తథా ॥౯౨॥
చపలా చమ్పకామోదా చమ్పకాఙ్గీ తథైవ  చ ।
చయరూపా చయాకారా చారురూపా చరాచరా ॥౯౩॥
చరిత్రచారిణీ  చర్వ్యమానాసురనరాధిపా ।
చతుశ్చరిధరా చీరా చిరచారణచారితా ॥౯౪॥
చలాచలప్రియా  చైవ  చలద్విన్దిమనోహరా  ।
చాషరూపాచూష్యరసా చషకాస్యతపాయినీ ॥౯౫॥
చక్షుర్లక్షణయుక్తా  చ చరమాఽచరమాఽచలా ।
టీకా టఙ్కారిణీ చైవ  టలణ్టలకరీ  తథా ॥౯౬॥
తిక్తా చైవ  తథా తఙ్కా తఙ్కినీ తఙ్కవర్జితా  ।
తిగ్మా తకారసన్తుష్టా తిగ్మవహ్నిప్రియా  తథా ।౧ ౯౭॥
తఙ్కనీ తఙ్కమహిమా తచ్ఛ్రీస్తాచ్ఛీల్యశాలినీ ।
తుచ్ఛహీనా తేజితా చ తజ్జితా  తజ్జయాత్మికా  ॥౯౮॥
తటినీ తటరూపా చ తడిత్తాడనకారిణీ ।
తడాగనిలయా తాడ్యా తడిత్వత్ప్రీతిదాయినీ ॥౯౯॥
తాణ్డవా  తాణ్డవప్రీతా   తణ్డా తాణ్డవితాననా  ।

॥ శ్రీమద్రాధాదేవ్యా   నామ్నామష్టాదశశతీ  ॥

తూణీరాతూణకుశలా తుణ్డినీ  తుణ్డభూషణా  ॥ ౧౦౦॥
తతాతతికరీ తానప్రియా  తిత్తిరినిఃస్వనా ।
తోత్రా తోత్రకరా  చైవ  తత్సత్తత్సన్నివేశితా ॥ ౧౦౧॥
తతినీ తడినీ చైవ  తథాస్త్వితివరప్రదా  ।
తథాగతాగతాభిజ్ఞా తథ్యవాణీ తథైవ  చ ॥ ౧౦౨॥
తథ్యాతథ్యవతా చైవ  తిథిస్తిథిపతిప్రియా  ।
తదారాధ్యతనుస్తన్వీ తనురూపా తనీయసీ ॥ ౧౦౩॥
తానినీ తానరసికా తపస్యా తపసారతా ।
తపస్వినీ తాపహీనా తాపినీ తాపసప్రియా ’ ॥ ౧౦౪॥
తృప్తా తేమనసుప్రీతా  తేమనా తామ్యతీతమా ।
తాపినీ తారిణీ తారా త్రినేత్రా  త్రిశరీరిణీ  ॥ ౧౦౫॥
త్రయీ  త్రాణకరీ  త్రేతా  త్రేతాయుగసముత్థితా   ।
తరిస్తరణిసన్తుష్టా తరుణీ తరురూపిణీ ॥ ౧౦౬॥
తరుణానన్దినీ  తీరరసికా తీరసంస్థితా  ।
తలా తల్లయమాపన్నా  తానోత్సవపరాయణా ॥ ౧౦౭॥
తాలాఙ్కరసికా తాలప్రియా  తిలకినీ తిలా ।
తిలోత్తమా తులాహీనా తులితా తృణకారిణీ ॥ ౧౦౮॥
తుషినీ తుషహీనా చ తుష్టిస్తుష్టమనాస్తథా   ।
తృష్ణా తృష్ణావర్జితా   చ తోషిణీ తోషకారిణీ ॥ ౧౦౯॥
తక్షిణీ తక్షరూపా చ తక్షకాదినిషేవితా ।
తీక్ష్ణా తీక్ష్ణప్రభా   పాకా పాకసమ్పాదినీ తథా ॥ ౧౧౦॥
పికస్వరా పక్షిరతా పక్షిరాజనిషేవితా ।
పక్షవ్రతపరా  చైవ  పక్షిణీ పక్షరూపిణీ ॥ ౧౧౧॥
పూగ పూగరతా పఙ్కా పఙ్కాకులసుదుర్లభా  ।
పచినీ పాచినీ పృచ్ఛా పృచ్ఛాకుశలకారిణీ ॥ ౧౧౨॥
పూజ్యా పూజనశక్తా చ పఞ్చానననిషేవితా ।
పఞ్చవక్త్రా పఞ్చబాణమోహినీ పఞ్చసేవితా ॥ ౧౧౩॥

॥ శ్రీమద్రాధాదేవ్యా   నామ్నామష్టాదశశతీ  ॥

పఞ్చత్వహా పఞ్చపాపనాశినీ చ తథైవ  చ ।
పఞ్చమస్వరసన్తుష్టా పఞ్చాస్యక్షీణమధ్యమా ॥ ౧౧౪॥
పాఞ్చాలికా పాఞ్చజన్యనినదా పిఞ్జశాలినీ  ।
పఞ్జరా  పఞ్జరస్థా  చ పుఞ్జినీ  పుఞ్జరూపిణీ  ॥ ౧౧౫॥
పటీసిన్దూరతిలకా  పటశాటీసమావృతా ।
పాటలా పుటినీ చైవ  పేటీపోటా తథైవ  చ ॥ ౧౧౬॥
పఠనాసక్తహృదయా పాఠినీ పీడితాసురా ।
పణకర్త్రీ పాణిపద్మశోభితా పణ్డితా  తథా ॥ ౧౧౭ ౧।
పాణ్డిత్యదాయినీ  చైవ  పిణ్డదా  పిణ్డతోషితా  ।
పతితోద్ధారకర్త్రీ  చ పాతితాఽమిత్రసంహతిః  ॥ ౧౧౮ ౧।
పితృభక్తిరతా చైవ  పుత్రిణీ  పుత్రదాయినీ  ।
పూతనా పూతనాశత్రుః  పృతనా పృతనావతీ ॥ ౧౧౯॥
పోతాధానాధానకర్త్రీ పోతనిస్తారకారిణీ ।
పథిపూజ్యా పథిప్రజ్ఞా  పథికోచ్ఛ్వాసకారిణీ ॥ ౧౨౦॥
పాథోరుహనివాసా చ పృథివీ పృథివీశ్వరీ ।
పదా పాదపతద్భక్తా పిదధానా పిధాయినీ ॥ ౧౨౧॥
పానీయజసముచ్చేతాః పీనస్తనకటిద్వయా ।
పునఃపునారసావేశా పౌనఃపున్యవిధాయినీ ॥ ౧౨౨॥
పన్థాః  పాన్థస్వరూపా  చ పాన్థదుఃఖవినాశినీ  ।
పాపనాశీ పుష్పరతా పవనోత్సుకమానసా ॥ ౧౨౩॥
పావకోజ్జ్వలతేజాశ్చ  పిబపిబేతివాదినీ ।
పీవరా పామరా ప్రాప్యా  పమ్పాపదవిలాసినీ ॥ ౧౨౪॥
పయస్వినీ పయోజాఢ్యా పాయసప్రీతమానసా  ।
ప్రియాలకుసుమాసక్తా  పరోన్మూలనకారిణీ ॥ ౧౨౫॥
పారప్రదా  పురాణార్చ్యా పూర్వోత్థా పూర్వసేవితా ।
పౌర్వాపర్యకరీ చైవ  పలాయనవివర్జితా  ॥ ౧౨౬॥

॥ శ్రీమద్రాధాదేవ్యా   నామ్నామష్టాదశశతీ  ॥

పాలనీ పులకాఙ్గీ చ పాశహస్తా తథైవ  చ ।
పృశ్నిగర్భావతారా చ పిణ్డఘోరసుదుర్ధరా   ॥ ౧౨౭॥
పుష్టదేహా  పుష్టరూపా  పోష్యపోషణకారిణీ ।
పౌషమాసనిదాఘా చ పాక్షికీ పక్షినిఃస్వనా ॥ ౧౨౮॥
పక్షద్వయవిధాత్రీ చ పక్షాన్తార్హణతోషితా  ।
ఖకృతా ఖగతిశ్చైవ  ఖగతిర్లధుపాయినీ  ॥ ౧౨౯॥
ఖగే ఖగీ ఖగరుతీ ఖగనాగస్వరూపిణీ ।
ఖఞ్జా ఖఞ్జప్రియా   చైవ  ఖఞ్జనాక్షీ  చ ఖఞ్జనీ  ॥ ౧౩౦॥
ఖట్వారతా చ ఖడ్వాఙ్గఘారిణీ  ఖేటకప్రియా  ।
ఖణ్డా ఖాణ్డవదాహా  చ ఖణ్డితా  సురయూథపా ॥ ౧౩౧॥
ఖాదన్తీ ఖాద్యమానా చ ఖణ్డహీనా  చ ఖేదనీ ।
ఖనిత్రీ ఖననాసక్తా ఖనిరూపా ఖనీలిభా ॥ ౧౩౨॥
ఖిన్నా ఖరతరా చైవ  ఖరాంశుమాలినీ తథా ।
ఖలఖలీ ఖారకరీ ఖలీనకురుకాశ్రయా  ॥ ౧౩౩॥
ఖలీనా ఖిలహీనా చ ఖిలాఖిలనిషేవితా ।
గౌర్గోభిఃకమితా  చైవ  గోఖురార్చనసంరతా ॥ ౧౩౪॥
గగనా గగనాధారా గోగతా గోగణార్చితా ।
గోగ్రహా  గోగ్రహాహ్లాదకారిణీ   చ తథైవ  చ ॥ ౧౩౫॥
గోధనాహ్లాదసన్తుష్టా  గోఘటా ఘటితా తథా ।
గఙ్గా చ గాఙ్గతా  చైవ  గఞ్జనీ  గఞ్జనోజ్ఝితా   ॥ ౧౩౬॥
గుఞ్జన్మధువ్రతరుతా   గుఞ్జామాలావిభూషణా  ।
గణేశ్వరీ గణరతా గణేశ్వరనిషేవితా ॥ ౧౩౭॥
గుణితా గుణపూర్ణా చ గౌణా గుణవివర్జితా  ।
గణ్డా గణ్డవతీ  చైవ  గణ్డకుణ్డలమణ్డితా    ॥ ౧౩౮॥
గణ్డకీ  చైవ  గాణ్డీవధారిణీ  గేన్దుకప్రియా   ।
గతా గతిమతీ చైవ  గీతా గీతాప్రచారితా  ॥ ౧౩౯॥
గోతనుర్గోతతా  గాథా గాథాగానపరాయణా ।

॥ శ్రీమద్రాధాదేవ్యా   నామ్నామష్టాదశశతీ  ॥

గదితా గదసంహన్త్రీ గోదానవ్రతచారిణీ  ॥ ౧౪౦॥
గోధా గోధాఙ్గులిత్రా  చ గోధాన్యధనవర్ద్ధినీ  ।
గానాసక్తమనా గన్త్రీ గన్ధా గన్ధవహా  తథా ॥ ౧౪౧॥
గోపీ గోపాలసక్తా చ గోపాలబాలపాలితా ।
గోపగోపార్చితా చైవ  గోపతిప్రణయాన్వితా  ॥ ౧౪౨॥
గోఫలా గోఫలకరీ గోవర్ధనఘరీ  తథా ।
గోబలా గోబలీవర్దనర్దనోత్సవమానసా   ॥ ౧౪౩॥
గోబాలకలితాభూషా గోవిన్దప్రేమలాలసా   ।
గోవాహనమనోజ్ఞా చ గోవృతా గోవనస్థితా  ॥ ౧౪౪॥
గోభారభరణాసక్తా గోభూతా గోఽమృతప్రియా  ।
గమితా గమనే మన్దా గామినీ గోమతీ తథా ॥ ౧౪౫॥
గమ్భీరీ చైవ  గమ్భీరా గయాసురనిషూదనీ ।
గయా గయావాసినీ చ గాయత్రీ చైవ  గాయనీ ॥ ౧౪౬॥
గేయా గోయానరసికా గరలా గరలాకులా ।
గానోన్మత్తమణిశ్రీకా  గిరన్తీ చ గిరామయీ ॥ ౧౪౭॥
గీర్యమాణా గోరసాఢ్యా గోరసక్రయకారిణీ  ।
గౌరీ గోశ్వసితామోదా గృష్టిరూపా  తథైవ  చ ॥ ౧౪౮॥
గోసారణకరీ చైవ  గోసులక్షణలక్షితా ।
గోసర్జనకరీ  చైవ  గహనా గహనప్రియా  ॥ ౧౪౯॥
గాహా గుహనిషేవ్యా చ గుహ్యా చ గృహదేవతా ।
గేహినీ గోక్షమాధీరాఘూకాఘూకారుతోత్సవా ॥ ౧౫౦॥
ఘాటితా ఘటితా చైవ  ఘాటావత్యపి ఘాటికా ।
ఘోటకాకారకలితా ఘణ్టా ఘణ్టావిమోదినీ  ॥ ౧౫౧॥
ఘణ్టాకర్ణనిషేవ్యా   చ ఘాణామౌక్తికరాజితా ।
ఘృణావతీ ఘాతకరీ ఘృతామోదవిధాయినీ ॥ ౧౫౨॥
ఘనానన్దా ఘనమయీ ఘనాఘననిషేవితా ।
ఘనాగమరకృతరతిర్ధర్మాగమసుశీతలా  ॥ ౧౫౩॥

॥ శ్రీమద్రాధాదేవ్యా   నామ్నామష్టాదశశతీ  ॥

ఘర్షణా  ఘృష్టరూపా  చ ఘృష్టిర్ఘాసాభిలాషిణీ   ।
ఛేకాఛేక రవేలమానా ఛగలీ ఛాగవాహినీ ॥ ౧౫౪॥
ఛాగవాహనసేవ్యా చ ఛటాత్రైలోక్యమోహినీ  ।
ఛత్రాఛత్రమయీ   ఛత్రఛాదితా  ఛాత్రరూపిణీ  ॥ ౧౫౫॥
ఛదాకర్ణా ఛాదినీ చ ఛేదినీ ఛేదవర్జితా  ।
ఛదరూపా ఛన్నరూపా ఛన్ననామ్నీ తథైవ  చ ॥ ౧౫౬॥
ఛిన్నమస్తా ఛన్నమూర్తిశ్ఛన్నప్రచ్ఛన్నకారిణీ  ।
ఛన్దా ఛన్దమయీ  చైవ  ఛన్దోగా  ఛన్దసామ్ప్రభుః  ॥ ౧౫౭॥
ఛాయామయీఛాయినీ చ ఛాయాకర్త్రీ ఛలప్రియా  ।
ఛలాఛలకరీ ఛల్యా జగన్నాథప్రియాపి  చ ॥ ౧౫౮॥
జగతాముపకర్త్రీ చ తథా జాగరణక్షమా ।
జఙ్గమా  జఙ్గమేశానీ  తథా జఙ్గమచారిణీ  ॥ ౧౫౯॥
జటాజూటధారిణీ చ జడాజడనిపాతినీ ।
జితామిత్రా చ జేత్రీ చ జైత్రకర్మవిధాయినీ   ॥ ౧౬౦॥
జననీ జననీతిజ్ఞా జినాచారపరాయణా ।
జపా జప్యా జపకరీ జాపినీ జీవధారిణీ ॥ ౧౬౧॥
జీవాపి జీవజీవాతుర్జైవాత్రికమనోరమా   ।
జడినీ జడసుప్రీతా  జమలార్జునభఞ్జినీ   ॥ ౧౬౨॥
జేమనా జేమనకరీ జైమినిస్తవనప్రియా   ।
జమ్బూలమాలికారక్తా జమ్బూప్రీతా  చ జామ్బవీ ॥ ౧౬౩॥
జామ్బవత్యపి జమ్బాలా జమ్బాలకలితాఽపి చ ।
జమ్బువత్సేవితా చైవ  జమ్బూనదవిభూషణా ॥ ౧౬౪॥
జమ్బీరవిపినాసక్తా జమ్బుకాననవాసినీ ।
జృమ్భాపి జృమ్భమానాస్యా జమ్భసూదనవన్దితా  ॥ ౧౬౫॥
జమ్భప్రవైరిణీ   చైవ  జయా చ జయినీ తథా ।
జాయా జేయవిజేత్రీ చ జరామరణవర్జితా  ॥ ౧౬౬॥

॥ శ్రీమద్రాధాదేవ్యా   నామ్నామష్టాదశశతీ  ॥

జలా జలమయీ చైవ  జలేశ్వరనిషేవితా ।
జలవాసా జాలహీనా జాలక్షేపణకారిణీ ॥ ౧౬౭॥
జక్షిణీ జక్షసేవ్యా చ జక్షిణీగణసేవితా ।
జక్షరాడభిలాష్యా చ ఝఙ్కారా ఝఙ్కృతిప్రియా  ॥ ౧౬౮॥
ఝఞ్ఝారూపా  ఝటా చైవ  ఝిణ్టీకుసుమపూజితా  ।
ఝరరూపా ఝషాకారా ఝషరాశినిషేవితా ॥ ౧౬౯॥
ఠం ఠం ఠనితిశబ్దాఢ్యా  ఠద్వయా ఠఠరూపిణీ ।
డమడ్డమరుహస్తా  చ ఢక్కావాద్యవినోదినీ ॥ ౧౭౦॥
దణ్డా దణ్డధరా  చైవ  దణ్డపాణినిషేవితా  ।
దాత్రీ దూతీ దూత్యసక్తా దూతిసఞ్చారకారిణీ ॥ ౧౭౧॥
దానసఞ్చారసన్తుష్టా దానద్విరదగామినీ ।
దణ్డినీ  దణ్డధవలా  దాన్తా ద్వన్ద్వవినాశినీ  ॥ ౧౭౨॥
దన్దశూకసమాకారా  దవాగ్నివీర్యసమ్భృతా ।
దావమ్థితా  దవిష్ఠా చ దేవతాగణసేవితా ॥ ౧౭౩॥
దేవీ దేవవసుస్నిగ్ధా దేవకీ దేవకప్రియా  ।
తథా దైవవిధానజ్ఞా  దైవవిద్భిర్నిషేవితా  ౧। ౧౭౪॥
దమరూపా దామినీ చ దమ్భా దమ్భోలివిక్రమా  ।
దమ్భా దమ్భవతీ చైవ  దయా చాపి దయామయీ ॥ ౧౭౫॥
దాయాఢ్యా దాయరూపా చ దూయమానా సురాధిపా ।
దేయప్రాప్యా  దరాఢ్యా చ దరహీనా దరావహా ॥ ౧౭౬॥
దారిణీ దూరలభ్యా చ దలపూర్ణా దలప్రియా  ।
దోలాయమానసర్వాఙ్గీ దివ్యతేజఃప్రకాశినీ  ॥ ౧౭౭ ౧।
దివ్యా దివివిహారా చ దివారాత్రికరీ  తథా ।
దశదిగ్జ్యోతినీ  చైవ  దశాఫలవిధాయినీ ॥ ౧౭౮॥
దశాదశకలాదేశకాలోచితపరాక్రమా  ।
దిశన్తీ దాశరూపా చ దోషలేశవివర్జితా  ॥ ౧౭౯॥
దోషక్షయకరీ దుష్టదూషణోద్ధారకారిణీ   ।

॥ శ్రీమద్రాధాదేవ్యా   నామ్నామష్టాదశశతీ  ॥

దాసీప్రియా  దాస్యకరీ దాసీగణవిరాజితా ॥ ౧౮౦౦
దహనా దహనేశా చ దాహనిర్మూలకారిణీ ।
దహనీ దీహమానా చ దిహన్నితమ్బశాలినీ ॥ ౧౮౧॥
దేహధాత్రీ దౌహికీ చ దోహినీ దోహరూపిణీ ।
దక్షా దక్షిణదిగ్జాతా  దక్షిణా దక్షిణప్రియా  ॥ ౧౮౨॥
దాక్షిణ్యనిరతా దీక్షా దీక్షాకృతిపరాయణా ।
దీక్షితప్రణయావిష్టా  దీక్షితాతివశస్థితా  ॥ ౧౮౩॥
ధిక్కారిణీ చ ధటినీ ధేటీకటిసుశోభితా ।
ధేటినీ ధేటరూపా చ ధృతశ్రీర్ధౌతవిగ్రహా    ॥ ౧౮౪॥
ధన్యా ధనదసన్తుష్టా ధన్వానోదనకారిణీ ।
ధూపినీ ధూపసమ్మోదా ధవలాఙ్గీ చ ధావినీ ॥ ౧౮౫ ౧।
ధమినీ ధామినీ ధూమ్రా ధూమకేతువినాశినీ ।
ధూమయోనికతప్రీతిర్ధూమ్రలోచనమర్దినీ     ॥ ౧౮౬॥
ధూమా ధౌమ్యా ధౌమ్యరతా ధ్మాయమానాఽమ్బుజాపి చ ।
ధియా ప్రాప్యా  ధూయమానా ధ్యేయా ధ్యానవిగోచరా ॥ ౧౮౭॥
ధరణీ ధరణీశానీ ధరణీధరధారిణీ ।
ధారాధారమయీ ధారాధారిణీ ధీరపూజితా ॥ ౧౮౮॥
ధురన్ధరా  ధోరణీ చ ధౌరీణవ్రతచారిణీ  ।
ధూలిధూసరగాత్రా చ ధూసరా ధూసరేక్షణా ॥ ౧౮౯॥
ధిషణావత్సేవితా చ ధిషణా ధిషణావతీ ।
ధూక్షన్తీ నాకనిలయా నాకనాయకనాయికా ॥ ౧౯౦॥
నికటస్థా చ నౌకా చ నౌకాసన్తారకారిణీ ।
నృకపాలమాలకణ్ఠా నికారాన్తవిధాయినీ ॥ ౧౯౧॥
నఖరా నఖచన్ద్రా  చ నసరేఖావిభూషణా ।
నగగానగజా చైవ  నగరాజనివాసినీ ॥ ౧౯౨॥
నాగవాహనసన్తుష్టా నాగినీ నాగసేవితా ।
నవలా నాచలా చైవ  నృచాతుర్యకరీ తథా ॥ ౧౯౩॥

॥ శ్రీమద్రాధాదేవ్యా   నామ్నామష్టాదశశతీ  ॥

నిచోలాఞ్చలసంవీతా నైచికీగణపూజితా  ।
నౌచలా నోచ్ఛలకరీ నృచ్ఛాదనకరీ తథా ॥ ౧౯౪॥
నిజలోకశోకహరా నేజనీ నౌజనస్తుతా ।
నృజనార్చనసన్తుష్టా నృసంహారకరీ తథా ॥ ౧౯౫॥
నటినీ నటరూపా చ నటనాటనకారిణీ ।
నాట్యలీలావినోదా చ నాటితాఖిలసంమృతిః ॥ ౧౯౬॥
నీజజారుతకర్త్రీ చ నీజజాధిపవాహనా ।
నతచేతోఽమ్బుజస్థా చ నిన్దానన్దమయీ   తథా ॥ ౧౯౭॥
నూతనాతినూతనా చ నేత్రత్రయవిభూషితా   ।
నేత్రీ నేత్రశోభితాఙ్గీ  నాస్వరూపా నదన్ముగ్వీ ॥ ౧౯౮॥
నాదరూపా నిదధతీ నౌధరాధరనిశ్చలా ।
నదస్వరా చైవ  తథా నానాగుణసమన్వితా ॥ ౧౯౯॥
నృణామప్రీతిహృదయా  నౌనాశితభయావహా ।
నన్దినీ  నన్దితా  చైవ  నన్దనన్దనజీవనీ   ॥౨౦౦॥
నిన్దాహీనా  తథా నన్దా నీపమూలవినాశినీ ।
నృపతిత్వప్రదా  చైవ  నౌపతిప్రతిసేవితా  ॥౨౦౧॥
నృఫలైకప్రదాత్రీ   చ నవనీతసుకోమలా ।
నావనీతరసస్నిగ్ధా నివిడాశ్లేషకారిణీ  ॥౨౦౨॥
నీవిబన్ధానుబన్ధా  చ నభోగమనలాలసా ।
నాభిహ్రదగభీరా  చ నిభాసద్భాస్కరోజ్జ్వలా  ॥౨౦౩॥
అపి నౌభవనస్థా చ నమస్యా నామమోహినీ ।
నిమ్ననాభిసుశోభా చ నృమణ్డలవిభూషణా  ॥౨౦౪॥
నేమిర్నేమివతీ చైవ  నైమిషారణ్యవాసినీ  ।
నిత్యరూపా నిత్యరసా నయనానన్దవర్ధినీ   ॥౨౦౫॥
నయధీరా నాయికా చ నియతా నియతిప్రదా  ।
నియమాచారసఞ్చారా నరేన్ద్రపరిసేవితా  ॥౨౦౬॥
నరాన్తర్యామినీ చైవ  నిరయాన్తకకారిణీ ।

॥ శ్రీమద్రాధాదేవ్యా   నామ్నామష్టాదశశతీ  ॥

నారాయణీ నీరవాసా నైరన్తర్యా   చ నౌరతా ॥౨౦౭॥
నలసేవ్యా చ నానాఢ్యా తథా నీలసరస్వతీ ।
నృలమ్బనకరీ చైవ  నౌలమ్బనకరీ తథా ॥౨౦౮॥
నాశనీ నాశరహితా నృశీలపరిశీలనా ।
నౌశాన్ధకారదలనీ  నోషరస్థా చ నోషితా ॥౨౦౯॥
నాసావేషితముక్తా చ నృసజ్జనసుతోషితా  ।
నీహారాలయపుత్రీ చ నిహతిర్నిహతిక్రియా  ॥౨౧౦॥
నీహారాంశుసమాకారా తథా నౌహరణోద్యతా ।
నృక్షయకరీ తథా చైవ  నౌక్షాలనకరీ తథా ॥౨౧౧॥
ఫటావతీ ఫణిపతిప్రథితా  ఫణదీపితా ।
ఫేనశుభ్రా చ ఫూత్కారా ఫేత్కారిణ్యపి ఫేరుతా ॥౨౧౨॥
ఫలదాత్రీ ఫుల్లరూపా  ఫుల్లస్తబకశోభితా   ।
ఫల్గురూపా  ఫల్గువాక్యా  ఫల్గూత్సవపరాయణా  ॥౨౧౩॥
బకలీలా బాకలా చ వృకవ్యూహవినాశినీ ।
వృకోదరాఽగ్నిరూపా చ బాతా వాగ్వాగుపాసితా ॥౨౧౪॥
విగతా వేగినీ చైవ  విధాతృభయనాశినీ ।
వచనారచనాదక్షా వాచికప్రాణమోహినీ  ॥౨౧౫॥
విచారచతురా వీచిర్వీచిహన్త్రీ తయైవ  చ ।
వజ్రభూషా  వజ్రపాణిర్వజ్రవైరోచనీ    తథా ॥౨౧౬॥
వాజిపృష్ఠసమారూఢా  విజరా బీజరూపిణీ ।
వఞ్చకారుతసన్ధాత్రీ  వఞ్చకవ్యూహవేష్టితా  ॥౨౧౭॥
వటమూలనివాసా చ వటాధిష్ఠానకారిణీ  ।
విటజల్పితసుప్రీతా  విట్ఠలేశ్వరపూజితా  ॥౨౧౮॥
విట్పూజితా చ వడవా వాడవాగ్నిసమప్రభా  ।
వీణావాదనసుప్రీతా  వీణా వీణావతీ తథా ॥౨౧౯॥
వన్దనాసక్తహృదయా  వసన్తోత్సవకాతరా ।
వాతపుత్రీ చ వితనుధ్వజినీ వీతవిద్రవా  ॥౨౨౦॥

॥ శ్రీమద్రాధాదేవ్యా   నామ్నామష్టాదశశతీ  ॥

వృతకన్దర్పమిత్రా  చ వేత్రపాణిస్తథైవ   చ ।
వదావదప్రియా  చైవ  వాదినీ విదరా తథా ॥౨౨౧॥
వేదరూపా వేదవతీ వైదర్భీవధకారిణీ  ।
బాధా బాధానాశినీ చ విధన్వా విధురూపిణీ ॥౨౨౨॥
విధిశీలా బుధా బోధ్యా వేధఃపూజ్యా చ వైధసీ  ।
బోధితా బోధశీలా చ బౌద్ధా బౌద్ధక్రియాప్రియా    ॥౨౨౩॥
వనస్థితా  వానప్రస్థా  వినేత్రా వృన్తరూపిణీ  ।
వన్దనప్రీతచిత్తా   చ వన్దితా  వన్దితప్రియా   ॥౨౨౪॥
వృన్దారవృన్దవీతా   చ వృన్దావనవిలాసినీ  ।
బన్ధనాపన్నాశినీ  చ బన్ధుజీవారుణాధరా  ॥౨౨౫॥
వన్ధ్యాపత్యప్రదా   చైవ  బాన్ధవాప్రీతమానసా   ।
వపనోత్సవసంసర్పా వనితా విపణిస్థితా  ॥౨౨౬॥
వరవరస్రవద్రక్తా   వివరాన్తరచారిణీ ।
విభీర్వైభవసమ్పూర్ణా  వమితాసురపుఙ్గవా  ॥౨౨౭॥
వామా చ వామదేవార్చ్యా విభనోహృదయస్థితా  ।
బిమ్బాధరా వ్యయాఢ్యా చ వైయాసకినిషేవితా  ॥౨౨౮॥
వరారోహా వారిణీ చ విరహానలకీలితా ।
వీరా వీర్యయుతా చైవ  వీరణప్రీతిమానసా  ॥౨౨౯॥
వైరినిష్కమ్పినీ  చేవ బలసూదనదుర్లభా  ।
బలరామాభిరామా చ బలవిక్రమకారిణీ  ॥౨౩౦॥
బాలా బిలప్రవిష్టా  చ విలమ్బకరణక్షమా ।
వశంవదా విశాఖేశా వేశచారువిలాసినీ ॥౨౩౧॥
వైశమ్పాయనపూజ్యా  చ వషడ్ విషవినాశినీ ।
వృషాసురనిహన్త్రీ చ వృషరక్షణకారిణీ ॥౨౩౨॥
వౌషట్వసనశూన్యా చ వాస్తుయాగసుతోషితా ।
విసినీదలవాసా చ వాహినీ వాహినీస్థిరా  ॥౨౩౩॥
విహారకారిణీ చైవ  బృహతీ వైహాయసీ  తథా ।

॥ శ్రీమద్రాధాదేవ్యా   నామ్నామష్టాదశశతీ  ॥

వక్షోరుహయుగోత్తుఙ్గా విక్షాలనకరీ తథా ॥౨౩౪ ౦।
వృక్షశ్రేష్ఠాగ్రనిలయా    భేకప్లుతివినాశినీ  ।
భగభాలాలఙ్కృతా చ భగవత్యపి భాగినీ ॥౨౩౫॥
భాగ్యవత్తీ తథా చైవ  భృగుసేవనతోషితా ।
భోగినీ భోగదా భోగ్యా భఙ్గభీతివినాశినీ  ॥౨౩౬॥
భృఙ్గరఙ్గసఙ్గమా    చ భజనస్నిగ్ధమానసా  ।
భాజనశ్రీవృద్ధికరీ   భుజాన్దోలవిలాసినీ  ॥౨౩౭॥
భోజ్యభోజనసన్తుష్టా భఞ్జనీ  భటదుర్ఘటా  ।
భువనాసక్తవదనా భణ్డమణ్డనకారిణీ   ॥౨౩౮॥
భాణ్డవత్యపి  భాణ్డాఙ్గీ  భీతా భూతరానిషేవితా ।
భృతా భృత్యప్రియా  చైవ  భౌతచేష్టావిధాయినీ  ॥౨౩౯॥
భిదాకర్త్రీ భేదహీనా భూపగోష్ఠీసమర్చితా  ।
భాపపదప్రదాత్రీ  చ భవేన పరిభావితా ॥౨౪౦॥
భావినీ భువనప్రీతా  తథా భామా చ పమ్భామినీ ।
భీమవీర్యపోషణీ చ భూఆంమభూంమగుణాబూతా ॥౨౪౧॥
భౌమస్థానప్రదాత్రీ   చ భౌమగ్రహసుపూజితా  ।
భయహీనా భవోద్భ్రాన్తా భారోత్తోలనకారిణీ ॥౨౪౨॥
భీరుర్భూరిగుణోపేతసేవితా భేరినిఃస్వనా ।
భేరుణ్డా భైరవీ  చాపి భూలమ్బనకరీ తథా ॥౨౪౩॥
భృశదురితనిహన్త్రీ చ భాషిణీ భిషగర్చితా ।
భీషణా చ భుశుణ్డ్యస్త్రా  భూషణేన విభూషితా ॥౨౪౪॥
భేషజాశననీరోగా భైషజ్యపదదాయినీ  ।
భక్షిణీ చైవ  భిక్షుశ్చ భిక్షాకర్మకలాపినీ ॥౨౪౫॥
భూక్షయకలాలోలా చ తథా భైక్ష్యవిధాయినీ  ।
భైక్షాచారసుసన్తుష్టా  మకరాకృతికుణ్డలా  ॥౨౪౬॥
ముక్తా ముక్తనిషేవ్యా చ ముక్తాహారవిహారిణీ ।
మృకణ్డుతనయార్చ్యా  చ మృకణ్డపరిఖణ్డినీ   ॥౨౪౭॥

॥ శ్రీమద్రాధాదేవ్యా   నామ్నామష్టాదశశతీ  ॥

మౌక్తికాభాసురరదా మఖకర్మసమర్హితా  ।
మేఖలా కటిబన్ధా చ మౌఖర్యపరివర్జితా  ॥౨౪౮॥
మృగశిరసి జాతా చ మృగచర్మోపవేశితా ।
మృగపత్నీలోచనీ చ ముగ్ధా ముగ్ధనిషేవితా  ॥౨౪౯॥
మఘవద్విక్రమకరీ  మోఘీకృతరిపువ్రజా  ।
మేఘకేశీ మఙ్గలీ  చ తథా మఙ్గలదాయినీ  ॥౨౫౦॥
మజ్జావతీ  మృజాశీలా మఞ్చస్థా మఞ్జువాగపి  ।
మోటినీ మఠమధ్యస్థా మృడానీ మేఢూచక్రగా  ॥౨౫౧॥
మణిమణ్డపమధ్యస్థా  మణిరాజివిరాజితా ।
మణిపత్రస్థితా   చైవ  తథా మాణవకాకృతిః ॥౨౫౨॥
మృణాలాభభుజాయుగ్మా మృణాలశయనోత్సుకా ।
మణ్డలాన్తరసంస్థా  చ ముణ్డమాలాసమాకులా  ॥౨౫౩॥
మతాభిజ్ఞా మాతలీష్టా మిత్రసంసర్గతోషితా   ।
మృతసత్కారకర్త్రీ చ మైత్రవర్త్మప్రకాశినీ     ॥౨౫౪॥
మథనీ మదపూర్ణా చ మాదినీ ముదితా తథా ।
మృదితా మేదురా చైవ  మోదినీ మౌదిరప్రదా ’ ॥౨౫౫॥
మధుమాధ్వీకమత్తా చ మాధవీపుష్పసౌరభా ।
మృధనిర్జయినీ  చైవ  మనోవిషయజృమ్భితా ॥౨౫౬॥
మానినీ మీననేత్రా చ మునిరాజనిషేవితా ।
మౌనినీ చ తథా చైవ  మన్థానదణ్డధారిణీ   ॥౨౫౭॥
మన్దారకుసుమార్చ్యా  చ మాన్ద్యవర్జనకారిణీ   ।
మయదానవసంసేవ్యా మాయాహీనా చ మాయినీ ॥౨౫౮॥
మయూరనినదాప్రీతా  మయూరరుతకారిణీ ।
మరణత్రాసహన్త్రీ  చ మారోద్దీపనకారిణీ  ॥౨౫౯॥
మురాగన్ధప్రియా   చైవ  మలలేశవినాశినీ ।
మాలాశోభితసర్వాఙ్గా మిలన్తీ మీలయన్త్యపి ॥౨౬౦॥
మూలరూపామౌలికా చ మేధామైశ్వర్యదాయికా  ।

॥ శ్రీమద్రాధాదేవ్యా   నామ్నామష్టాదశశతీ  ॥

మిషన్తీమూషికాకారామూషికాంశువరప్రదా  ॥౨౬౧॥
మేషాదినీ మోషహీనా మాసవ్రతపరాయణా  ।
మోహినీ మక్షికారూపా మేక్షణీ మోక్షదాయినీ ॥౨౬౨॥
యాగప్రియా యుగకరీయోగినీకోటివల్లభా  ।
యౌగికీయాచమానా చ యచ్ఛన్తీ యజనక్రియా  ॥౨౬౩॥
యాజయన్తీ తథా చైవ  యోజనాయామవిస్తృతా ।
యోటనీ యతమానా చయాతనాక్షయకారిణీ ॥౨౬౪॥
యదువంశక్షయకరీయానమఙ్గలచారిణీ  ।
యోనిరూపాయౌవనాఢ్యా యువలోకవిలోకితా ॥౨౬౫॥
యమభీతిక్షయకరీయామినీ యమునా తథా ।
యావద్గుణసుసమ్పన్నా  యశస్యా చ యశస్వినీ ॥౨౬౬॥
యశోదామోహినీ చైవ  యోషాకులశిరోమణిః ।
రుక్మిణీ రాగరసికా రుగపేతా చ రోగహృత్ ॥౨౬౭॥
రాఘవీ రాఘవప్రీతా  రంఙ్కానుగ్రహకారిణీ  ।
రఙ్గదా  రిఙ్గణకరీ  రోచిఃసఞ్చారకారిణీ ॥౨౬౮॥
రుచిరా రౌచికీ చైవ  రాజలక్షణలక్షితా ।
రుజాసఞ్చారకర్త్రీ చ రఞ్జనా  రటనోత్సవా ॥౨౬౯॥
రణదుర్మదమత్తా చ రతకాలవిలాసినీ ।
రీతిజ్ఞా రుతఘోరా చ రథలక్షపురోగతా ॥౨౭౦ ౧।
రదద్వయస్మేరయుతా రాధితా రోధకారిణీ ।
రోధోవినాశినీ చైవ  రన్ధనాకులవిగ్రహా   ॥౨౭౧॥
రూప్యభాణ్డా రూపవతీ రోపణీ రవకౌతుకా ।
రావిణీ రేవతీ రేవా తథా రైవతకస్థితా   ॥౨౭౨॥
రమా చ రమణీ చేవ రామణీయకమయుతా ।
రోమరాజీరాజితా చ రమ్భా రమ్భావనస్థితా  ॥౨౭౩॥
రయకర్త్రీ రోషకరీ రుష్టా రసితకౌతుకా ।
రాసావేశవిలాసా చ రోహిణీ రక్షిణీ తథా ॥౨౭౪॥

రాక్షసేశ్వరసేవ్యా చ రూక్షా లకుచవేష్టితా  ।
లగితా లగ్నసఞ్చారా చాపి లగ్నమయీ తథా ॥౨౭౫॥
లధుబుద్ధిప్రదా   చైవ  లఙ్కాపురనివాసినీ ।
లైఙ్గవర్త్మప్రకాశా     చ లిఙ్గరూపా  చ లిఙ్గినీ  ॥౨౭౬॥
లఙ్ఘనీ  చ తథా లజ్జా లజ్జాభరధరా  తథా ।
లాజవిక్షేపణీ చైవ  లాఙ్గులీ  లాఙ్గులాన్వితా  ॥౨౭౭॥
లాతా లోడనకర్త్రీ చ లూతాతన్తుప్రసారిణీ  ।
లూనామిత్రా చ లపనీ లాపసంలాపకారిణీ ॥౨౭౮॥
లోపాముద్రా లాభకత్రీ లోభహీనా చ లోభనీ ।
లోమశారాఘ్యచరణా లమ్బనీ లమ్భనీ తథా ॥౨౭౯॥
లయహీనా లయగతా లయనాన్తరశాయినీ ।
లాలామయీ లలజ్జిహ్వా  లాస్యకర్త్రీ చ లాసికా ॥౨౮౦॥
లక్షసేవ్యా చ లాక్షాభా లాక్షారాగానురాగిణీ ।
వుద్ధిప్రదా   బుద్ధిరతా  బుద్ధిరూపా  తథైవ  చ ।౧ ౯౮౧॥
శక్తిః  శాకమ్భరీ చైవ  శిక్యనిర్మాణకారిణీ ।
శుకపోషణకర్త్రీ చ శుకదేవవరప్రదా  ॥౨౮౨॥
శూకరాకృతికర్త్రీ చ శూకధాన్యసుతోషితా ।
శోకాపనోదినీ చైవ  శాఖినీ శిఖిసత్ప్రభా ॥౨౮౩॥
శాఙ్కరీ శఙ్కరా చైవ  శఙ్ఖినీ  శృఙ్గధారిణీ  ।
శాటీపటసముద్దీప్తా  శఠలోకబిభర్త్సనీ ॥౨౮౪॥
శాఢ్యహీనా తథా చైవ  శణసూత్రశిరోరుహా  ।
శూలపాణిః శోణనేత్రా శాతకుమ్భస్తనద్వయీ ॥౨౮౫॥
శితబాణా శీతమూర్తిః శోథఘ్నీ శుద్ధరూపిణీ  ।
శాన్తా శాన్తిమతీ చైవ  శిఞ్జితా  సజ్జనప్రియా   ॥౨౮౬॥
శపథా శాన్తహృదయా శాపమోచనకారిణీ ।
శఫరీనయనీ చైవ  శిఫారూఢా శవాసనా ॥౨౮౭॥
శావపోష్ట్రీ  శివోపాస్యా శివా చ శేవధిస్తథా ।

॥ శ్రీమద్రాధాదేవ్యా   నామ్నామష్టాదశశతీ  ॥

శివికా శివికారూఢా శైవవర్త్మప్రదాయినీ   ॥౨౮౮॥
శోభాకరీ శమవతీ శామిన్యపి చ శేముషీ ।
శమ్పామధ్యా శమ్బరారివారిణీ శామ్బరీ తథా ॥౨౮౯॥
శమ్భురూపా శామ్భవీ చ శమ్భుమూర్ధ్నిస్థితాపి   చ ।
శయనోచ్ఛ్వసితా చైవ  శాయితా శరవారిణీ ॥౨౯౦॥
శ్రీః  శ్రీమన్నిషేవ్యా  చ శ్రీఫలాధఃస్థితా   తథా ।
శారిణీ శివమూర్ద్ధా చ శివహస్తా తయైవ  చ ॥౨౯౧ ।౧
శూరసేవ్యా శైవహస్తప్రదదా   శౌరకర్మిణీ ।
శలభోద్ధారిణీ  చైవ  శాలానిర్మాణకారిణీ ॥౨౯౨॥
శిలావృష్టికరీ  శీలశాలినీ శూలినీ తథా ।
శైలతుల్యా  శ్వరీనా చ శ్వాపదవ్యూహవేష్టితా  ॥౨౯౩॥
శ్వేతాసనా శ్వైత్యవతీ  శ్వాతీ శ్వసనకారిణీ ।
శ్వాసానిలసుగన్ధా చ శశచర్మనివాసినీ ॥౨౯౪॥
శైశవాఢ్యా  శేషహీనా శోషణీ శాసినీ తథా ।
శిక్షాకరీ సుకణ్ఠీ చ సేకకర్త్రీ సుకోమలా ॥౨౯౫॥
సుఖప్రదా  సౌఖ్యరూపా సగరాన్వయతారిణీ ।
సాగరాస్థా చ సుగదధ్వంసినీ సఙ్కరప్రియా  ॥౨౯౬॥
సాఙ్గోపాఙ్గక్రియాధ్యక్షా    సఙ్ఘసఞ్చారకారిణీ  ।
సజ్జనాహ్లాదజననీ   సుజనీ సఞ్జయార్చితా  ॥౨౯౭॥
సితపద్మదలప్రీతా  సుతనుః సూత్రరూపిణీ  ।
సృతా చ సదరా చైవ  సాదరా సీదదుద్వ్యథా ॥౨౯౮॥
సుదయా సుదరా చైవ  సోదరప్రీతికారిణీ  ।
సధవా చ తథా సాధ్వీ సిద్ధా సీధునిపాయినీ ॥౨౯౯॥
సుధన్వా చ తథా సేనాకోలాహలవిధాయినీ ।
సైన్యమూర్ద్ధాసన్దలనీ    సన్దేశహారిణీ  తథా ॥ ౩౦౦॥
సాన్ద్రానన్దా  చ సిన్దూరమణ్డితాలికమణ్డలా    ।
సున్దోపసున్దహన్త్రీ   చ సౌన్దర్యసర్వమోహినీ  ॥ ౩౦౧॥

॥ శ్రీమద్రాధాదేవ్యా   నామ్నామష్టాదశశతీ  ॥

సన్ధివిగ్రహకార్యా   చ సన్ధాత్రీ  సన్ధ్యయార్చితా  ।
సన్ధ్యా  సిన్ధుస్వరూపా  చ సిన్ధుమజ్జనకారిణీ   ॥ ౩౦౨॥
సైన్ధవీ   సైన్ధవశ్రీకా    సుపదా సూపకారిణీ ।
సౌపద్యదాయినీ చైవ  సవృత్తిః సావరా తథా ॥ ౩౦౩॥
సువర్ణాలఙ్కారధాత్రీ  సౌవర్ణప్రభవోజ్జ్వలా    ।
సభాసభ్యఘికర్త్రీ చ సాభా చ సుభగా తథా ॥ ౩౦౪॥
సమా సామ్యవిహీనా చ సీమన్తోత్సవకారిణీ ।
సృమరా సోమభావా చ సోమవర్త్మప్రసారిణీ  ॥ ౩౦౫॥
సమ్పన్నా చ తథా సమ్పత్ సమ్పద్దాత్రీ  తథైవ  చ ।
సంవృతా చ తథా సమ్భాషణకౌశలకారిణీ ॥ ౩౦౬॥
శుమ్భనిశుమ్భహన్త్రీ చ సమ్పన్నా సాయతిస్తథా ।
సరఃస్థా సారసీ చైవ  సురసా సురసాధితా ॥ ౩౦౭॥
సౌరస్యదాయినీ చైవ  సనయా సానయా తథా ।
సునీలా స్వచ్ఛబుద్ధిశ్చ  తథా స్వాచ్ఛన్ద్యకారిణీ  ॥ ౩౦౮॥
రచనామృతవర్షిణీ  చ స్విన్నా స్వప్నావతీ తథా ।
స్వయమ్భూపూజితా చైవ  స్వయమ్భూః స్వాత్మదీపనీ ॥ ౩౦౯॥
స్వరసప్తకసఙ్గీతరఙ్గిణీ   స్వాత్మభావినీ ।
స్వాహా స్వధా స్వాక్షరా చ తథాపి స్వామివల్లభా  ॥ ౩౧౦॥
సక్షతా సాక్షిణీ చైవ  సుక్షోదా సూక్షితా తథా ।
హుఙ్కారిణీ తథాహూట్టవాసినీ  హఠకారిణీ ॥ ౩౧౧॥
హతిహన్త్రీ హుతప్రీతా  హుతాసురమహాహనా ।
హూతపాపా హేతిహస్తా హోతృరూపా తథైవ  చ ॥ ౩౧౨॥
హౌతాసనప్రభాకర్త్రీ  హృదమ్బుజనివాసినీ ।
హననారిప్టహృదయా  హీనదోషా తథైవ  చ ॥ ౩౧౩॥
హమ్భారవాకాలనోత్థా హృదయానన్దశాలినీ  ।
హయవాహనసుప్రీతా  హాయనజ్ఞానదాయినీ  ॥ ౩౧౪॥
హూయమానా హరిప్రీతా  హారిణీ హీరకోజ్జ్వలా  ।

24 sanskritdocuments.org



॥ శ్రీమద్రాధాదేవ్యా   నామ్నామష్టాదశశతీ  ॥

హలిదర్శనక్రీమ్భారా  హలాహలనిపాయినీ ॥ ౩౧౫॥
హిలిహిలీతికర్త్రీ చ తథా హులహులిప్రియా  ।
హేలాకరీ హ్వవాలన్తీ చ హ్వాలయన్తీ తథైవ  చ ॥ ౩౧౬॥
హేషారవసమోదా సా హసన్తీ హాసవిహ్వలా ।
హాహా హాహాకరీ చైవ  హూహూ గన్ధర్వవేష్టితా   ॥ ౩౧౭॥
హైహయార్చితతజాశ్చ  క్షతికర్త్రీ క్షితిస్థితా  ।
క్షుతకర్త్రీ క్షేత్రరూపా  క్షేత్రపాలనిషవితా  ॥ ౩౧౮॥
క్షౌతదోషప్రశమనీ  క్షుద్రా చ క్షోదినా తథా ।
క్షౌద్రకప్రీతహృదయా   క్షిపన్తీ క్షోభవర్జితా  ॥ ౩౧౯॥
క్షమావతీ తథా క్షామాక్షరోల్లాపవిలాసినీ  ।
క్షేమఙ్కరీ క్షౌమవస్త్రా తథా క్షయవివర్జితా  ॥ ౩కే ౦॥
క్షరహీనా భక్తజనా క్షారహీనా తథైవ  చ ।
క్షారప్రీతాక్షరప్రాప్యా   క్షాలనీ క్షాలనప్రియా  ॥ ౩౨౧॥
అఘమర్దన్యఙ్కజా  చ అఙ్గప్రత్యఙ్గకోమలా    ।
అచ్ఛీకరణదక్షా చ అజమాయా తథైవ  చ ॥ ౩౨౨॥
అఞ్చలీచఞ్చలా చైవ  అఞ్జనారఞ్జనీ   తథా ।
అటవీరటనప్రీతా  అతలాధఃస్థితా  తథా ॥ ౩౨౩॥
అవనీ అమరారాతికోటికోటినిపాతినీ ।
అయస్థితా  అరాలభ్రురశక్తాఽశకలా  తథా ॥ ౩౨౪॥
అశయా అశరా చైవ  అశలాకాశకోజ్జ్వలా  ।
అస్వప్నా అసహా చైవ  అహన్త్రీ అక్షవృత్తిగా ॥ ౩౨౫॥
ఆకాశవాసినీ చైవ  ఆగతాపి తథైవ  చ ।
ఆధారసుస్థితా  చైవ  అచలాదలకాహ్వలా ॥ ౩౨౬॥
ఆచారరచితాచార్యా ఆజిమధ్యప్రవేశినీ  ।
ఆయసా ఆరకూటస్థా ఆలస్యక్షయకారిణీ ॥ ౩౨౭॥
ఆశంసాకర్మశుభదా ఆషాఢధారిణీ తథా ।
ఆశావర్ధనకర్త్రీ  చ ఆశాజ్యోతిర్విధాయినీ ॥ ౩౨౮॥

॥ శ్రీమద్రాధాదేవ్యా   నామ్నామష్టాదశశతీ  ॥

ఆషాఢమాసి పూజ్యా చ ఆశంసాస్వాన్తమాస్థితా  ।
ఆసారసుఖితా చైవ  ఆహోస్విదితి తర్కితా ॥ ౩౨౯॥
ఇడా ఇడతాపత్రయా  ఈషద్ధాస్యమిలన్ముఖీ  ।
ఉడ్డియానపీఠగతా  ఉష్ట్రపుఙ్గవవాహినీ   ॥ ౩౩౦॥
ఉక్తా ఉతథ్యాధ్వజధృక్ ఉద్ధవప్రీతికారిణీ   ।
ఉమ్భితా ఉదితా చైవ  ఉన్నతా ఉపరిస్థితా  ॥ ౩౩౧॥
ఇక్షుహస్తా తథాఽప్యూఢా ఋతుకాలసుఖప్రదా  ।
ఋతప్రియా  తథా చైవ  ఋక్షమోక్షణకారిణీ ॥ ౩౩౨॥
ఋషిభిః సేవితా చైవ  ఋష్యశృఙ్గసమర్చితా  ।
ఓడ్రపుష్పపూజితా  చ ఆధారచక్రవాసినీ  ॥ ౩౩౩॥
మణిపురవాసినీ చ స్వాధిష్ఠాననివాసినీ  ।
అనాహతానాహతా చ విశుద్ధచక్రవాసినీ   ।
ఆజ్ఞాచక్రవాసినీ   చ సహస్రదలవాసినీ  ॥ ౩౩౪॥
ఇతీమాం నామ్నామష్టాదశశతీం  యః పఠతి శృణోతి పాఠయతి శ్రావయతి
వా స సర్వపాపవిముక్తః, స ధనీ ధనద ఇవ, స కవిః కవిరివ,
స పణ్డితో  గురురివ, స రూపవాన్ జగన్మోహనో మన్మథ ఇవ,
స రాజ్యాధికారీ సురరాజ ఇవ, స తేజస్వీ వహ్నిరివ,
స శాసకః పితృపతిరివ, స సర్వతోగతిః పవమాన ఇవ,
స శౌర్యయుక్తః సూర్య ఇవ, స శీతలః శీతమరీచిరివ భవేత్ ॥ ౩౩౫॥
యః పఠేత్ ప్రయతో  విద్వాన్ పద్యార్ధం  పద్యమేవ వా ।
బ్రహ్మహత్యాదిపాపేభ్యో  ముక్త ఏవ న సశయః ॥ ౩౩౬॥
ఇమం స్తవం పఠన్ వ్యాసః కవీన్ద్రత్వముపాగతః  ।
వాల్మీకిరపి విప్రత్వం  విశ్వామిత్రో జగామ సః ॥ ౩౩౭॥
యద్యపి కుష్ఠీ కునఖీ బధిరోఽన్ధః  పునరతి దుర్గతో
నానాదురవస్థాజడీకృతకలేవరో  జపతి జాపయతి వా సోఽపి పాపం సర్వం
సన్దహ్య  ప్రేమలక్షణాం  భక్తిమధిష్ఠాయ  సర్వోపరి భ్రాజతే  ॥ ౩౩౮॥

సర్వాబాధాప్రశమనం  ధనధాన్యవివర్ధనమ్  ।
ఏతస్యాధ్యయనేనైవ  సత్యం సత్యం వదామ్యహమ్ ॥ ౩౩౯॥
ధర్మలిప్సుర్లభేద్ధర్మమర్థేప్స్వర్థమవాప్నుయాత్     ।
కామం కామీ లభేదాశు ముముక్షుర్మోక్షమాప్నుయాత్ ॥ ౩౪౦॥
సఙ్కటే సమనుప్రాప్తే   ఇదం స్వస్త్యయనం పరమ్ ।
రణే వా రాజసదనే ద్యూతే చ విజయప్రదమ్  ॥ ౩౪౧॥
యస్తు నిత్యం సమాహితః సమ్యగాలపతి పునరాలాపయతి
శృణుతే శ్రావయతి  వా
తద్దర్శనమాత్రేణ   వాదినో నిష్ప్రభా భవన్తి
దూరాదేవ తేజఃపుఞ్జప్రతిహతచక్షుషో 
యోగినీ-డాకినీ-యక్ష-రక్ష-కూష్మాణ్డ -
భూత-ప్రేత -పిశాచ-హింస్రజన్తవః   పలాయన్తే ॥ ౩౪౨॥
తస్య వనే వా గహనే పోతే వాతాద్ఘూర్ణితే   వా న కిఞ్చిద్భయమ్ ।
న విద్యుతో భయం న చ దస్యుతో భయం
న రాజతో భయం నాఽనలతో భయం న కేభ్యోఽపి భయమ్ ॥ ౩౪౩॥
స సర్వధర్మసమ్పూర్ణో నిత్యానన్దమయస్తథా  ।
ఇహ లోకే సుఖం భుక్త్వా పరత్ర మయి లీయతే ॥ ౩౪౪॥
నాపమృత్యుర్న చ జ్వరో నాఽశుభా బుద్ధిరున్మదా  ।
న మాత్సర్యం న లోభశ్చ తస్య పుంసోఽపి దుర్మతేః ॥ ౩౪౫॥
ఇమా స్తుతిం పఠతి యః పరాం పుమాన్
భవేత్ స హిఽప్రథితకీర్తిరుత్తమః  ।
విధూయఽతత్సకలకల్మషం వ్రజేద్ -
వ్రజేశ్వరీ  చరణపద్మభృఙ్గతామ్  ॥ ౩౪౬॥
॥ ఇతి శ్రీకృష్ణయామలే   మహాతన్త్రే
శ్రీమద్రాధాదేవ్యా   నామ్నామష్టాదశశతీ  సమాప్తా ॥
చతుర్విశోఽధ్యాయః ॥౨౪॥

॥ శ్రీమద్రాధాదేవ్యా   నామ్నామష్టాదశశతీ  ॥

